


नासिकरोड-देवळाली 
व्यापारी बँकेच्या 
सल्लागारपदी सहाणे 

बेलगाव कुऱ्हे । इगतपुरी तालुक्यातील 
साकुर येथील प्रगतशील शेतकरी तथा अमृतराज 
टेडर्सचे संचालक  उत्तमराव अमृता सहाणे यांची 

दि नासिकरोड देवळाली व्यापारी सहकारी बँकेच्या 
साकुरफाटा येथील शाखा सल्लागार (निमंत्रित) 
म्हणून बँकेचे चेअरमन दत्ता  गायकवाड, जेष्ठ 
संचालक निवृत्ती अरिंगळे, संचालक मंडळ यांनी 
नुकतीच नेमणुक केली. सहाणे यांची कामाप्रति 
असलेली आस्था तसेच शेतकऱ्यांबद्दल असलेला 
जिव्हाळा बँकेच्या विकासाबद्दल असलेली 
आत्मीयता याची दखल घेऊन बँकेच्या शाखा 
सल्लागार म्हणून वर्णी लागल्याने शेतकरी 
बांधवांनी आनंद व्यक्त करीत त्याचे अभिनंदन 
केले. शाखेस वेळोवेळी भेट देवून ठेवी, कर्जे 
व व्यवसाय वृध्दीसाठी तसेच थकबाकी व 
एनपीए कमी करण्यासाठी सहकार्य  करू तसेच 
बँकेच्या माध्यमातून शेतकरी बांधव व बँकेच्या 
विकासाबद्दल कटिबद्ध असल्याचे नवनिर्वाचित 
सल्लागार सहाणे यांनी सांगितले.

निर्मल हास्य कें द्रातर्फे  
पर्यावरणप्रेमींचा सत्कार

नाशिक । नाशिकची ओळख ३०-४० 
वर्षांपूर्वी थंड हवेचे ठिकाण म्हणून केली जात 
होती; परंतु विकासाच्या नावाखाली  मोठ्या 
प्रमाणात जुन्या देशी झाडांची कत्तल करण्यात 
आली व आज नाशिकचे तापमान ४० हून 
अधिक झाले आहे. अशा परिस्थितीत देखील 

नाशिक मधील काही पर्यावरणप्रेमी नि:स्वार्थ 
भावनेने वृक्षारोपण करून झाडे जगवत आहेत. 
अशा सर्वांचा इंदिरानगर येथील अजय मित्र 
मंडळ येथील निर्मल हास्य केंद्राने सत्कार केला. 
पर्यावरणप्रेमी डॉ संदीप भानोसे, नंदू काळे, संजय 
फडके ,श्री श्रीपाद कुलकर्णी ,सौ श्रद्धा जोगळेकर, 
निलय जोगळेकर व राहुल पांढुरलीकर यांचा 
सत्कार संपन्न झाला. निर्मल हास्य केंद्राचे सदस्य  
गीता पोळ, शैलजा कुलकर्णी, दिनकर कुलकर्णी, 
परशुराम सोनवणे, अरुण चुंबळे, दत्ता जोशी, रंजना 
जोशी, रमेश देसाई व रमेश करवीर व इतर दीडशे 
कार्यकर्ते उपस्थित होते. शेवटी सर्वांनी मिळून 
वाहतूक सुरक्षा, पर्यावरण रक्षा अभियानात सहभाग 
नोंदवत २५८० सातत्यपूर्ण दिवस पूर्ण  केले.

आज सायंकाळी विनामलू्य 
‘पसंद अपनी अपनी ’ मैफल

नाशिक । गायक संजय डेरे आणि अमर 
कुमार प्रस्तुत पसंद अपनी अपनी या सुरेल मैफलीचे 
आज रविवारी (दि.२०) आयोजन करण्यात आले 
आहे. ही विनामूल्य मैफल परशुराम साईखेडकर 
नाट्यगृहात सायंकाळी ६ वाजता होणार आहे.  
गायक अजय पाटील, मनोहर देवरे, सुभाष ईसोकर 
तसेच गायिका स्मिता पांडे, डॉ. रेखा सोनवणे, 
नीता पवार, डॉ.अनिता पाटील, नेहा आहेर, गायत्री 
नायक आदी कलाकार रसिकांच्या पसंतीची गाणी 
सादर करतील. उस्मान पटणी खुसखुशीत शैलीत 
 निवेदन करणार असून, ध्वनीयंत्रणा कैलास काळे 
व तंत्रसहाय्य संजय गाडे यांचे आहे. सात्विक 
अश्विनी राहुल निरगुडे याने गिनीज बुक ऑफ 
वर्ल्ड मध्ये  दोरीवरील उड्यांचा विक्रम नोंदवला 
आहे. नाशिक म्युझिकल सोशल फाउंडेशनतर्फे 
त्याचा नागरी सत्कार करण्यात येणार आहे. थोर 
समाजसेवक बाबा आमटे यांचे सहकारी मुकुंद 
दीक्षित यांच्या हस्ते हा सन्मान होईल. रसिक 
नाशिककर श्रोत्यांनी कार्यक्रमाला उपस्थित 
राहून कलाकारांना प्रोत्साहन द्यावे असे आवाहन 
संयोजकांनी  केले आहे.

‘माझे हक्क माझ्या 
शब्दात ’ उपक्रम

सिन्नर । बारागाव पिंपरी येथील जिल्हा परिषद 
शाळेत माझे हक्क माझ्या शब्दात या उपक्रमाद्वारे 
विद्यार्थ्यांनी समता बंधुता आणि न्याय यासारख्या 
संविधानिक मूल्यांचा दैनंदिन जीवनात कसा वापर 
करावा यावर आधारित ित हस्तलिखित रंगभरण 
आणि भाषणांचे सुंदर संयोजन करण्यात आले 
होते. शिक्षक गोरक्ष सोनवणे यांच्या कल्पनेतून 
चौथीच्या विद्यार्थ्यांसाठी हा उपक्रम राबविण्यात 
आला मुख्याध्यापक नवनाथ हांडगे यांच्या 
नेतृत्वाखाली शिक्षक राजेंद्र पाटील, रोहिणी 
पगार, मनीषा शेळके, गोरक्ष काकड,  अनिता 
बडदे यांनी विद्यार्थ्यांना प्रेरित केले. विद्यार्थ्यांनी 
संविधानातील हक्कांची महत्त्वाची माहिती रंग 
भरण्याच्या माध्यमातून तसेच उगवत्या भाषणातून 
प्रस्तुत केली. आलोक जाधव याने भारतरत्न डॉ. 
बाबासाहेबांची वेशभूषा केली होती. गटविकास 
अधिकारी अशोक भवारी, गटशिक्षणाधिकारी 
राजेश डामसे, विस्तार अधिकारी मंजुषा साळुंके, 
कैलास सांगळे, विजय बागुल, केंद्रप्रमुख इरफान 
पटेल, सरपंच संध्या कटके, उपसरपंच योगेश 
बोराडे, सुंदर डेंगळे आणि पालक शिक्षक संघ 
यांनीही विद्यार्थ्यांच्या उपक्रमाचे कौतुक केले.

रविवार, दि. २० एप्रिल २०२५ २

Ø महत्त्वाचे

नाशिक । महाराष्ट्रातील शेतकऱ्यांना 
आम्ही दिलेल्या वचनाप्रमाणे कर्जमाफी 
करणार आहोत. लवकरच या संदर्भात 
मंत्रिमंडळाच्या बैठकीत चर्चा करून निर्णय 
घणे्यात यईेल. तसचे नाशिक जिल्हा मध्यवर्ती 
बँकेसंदर्भात शेतकऱ्यांच्या हितावह निर्णय 
घेण्यासह ठेवीदारांनाही दिलासा देण्यात 
येईल, असे कृषिमंत्री माणिकराव कोकाटे 
यांनी स्पष्ट केले.

मुंबई येथील मंत्रालयात सातव्या 
मजल्यावरील समिती कक्ष क्रमांक पाचमध्ये 
झालेल्या बैठकीत शेतकऱ्यांना व शेतकरी 
प्रतिनिधींना आश्वासित करताना ते बोलत 
होते. या बैठकीसाठी अन्न व प्रशासन मंत्री 
नरहरी झिरवळ, माजी आमदार व प्रहार 
जनशक्तीचे अध्यक्ष बच्चू कडू, शेतकरी 
संघटनेचे ललित बाहळे, शेतकरी समन्वय 
समितीचे अध्यक्ष भगवान बोराडे, शेतकरी 
संघटनेचे अर्जुन बोराडे, 938 आदिवासी 
विविध कार्यकारी सहकारी सहकारी संस्थेचे 
राज्य अध्यक्ष कैलास बोरसे, शेतकरी नेते 
प्रकाश शिंदे, विलास बोरस्ते, वकील 
जावळे, चिंधू पगार, दिलीप पाटील, सुभाष 
पवार, रमेश बोरस्ते, बाळासाहेब बोरस्ते, 
बाळासाहेब सुखदेव बोरस्ते, संजय 
मालकर, सुरेश परब, यांच्यासह सहकार 
खात्याचे उपसचिव संतोष पाटील, कृषी 
खात्याचे अधिकारी व इतर विभागाचे वरिष्ठ 
अधिकारी यावेळी बैठकीस उपस्थित होते.

नाशिक येथे नाशिक जिल्हा मध्यवर्ती 
बँकेच्या सक्तीच्या कर्ज वसुली विरोधात 
तसेच संपूर्ण कर्जमाफी या मागणीसाठी एक जून 
२०२३ पासून जिल्हाधिकारी कार्यालयासमोर 
धरणे आंदोलन ६८७ दिवसांपासून सुरू 
आहे. या संदर्भात नाशिक येथे नाशिक 
जिल्हा मध्यवर्ती बँकेमध्ये राज्य सहकारी 
बँकेचे प्रशासक विद्याधर अनास्कर सहकार, 
उपसचिव संतोष पाटील व जिल्हा बँकेच्या 
प्रशासक समवेत जिल्हा मध्यवर्ती बँकेमध्ये 
शेतकरी प्रतिनिधींच्या समवेत ११ एप्रिल रोजी 
बैठक आयोजित करण्यात आली होती. त्या 
बैठकीमध्ये शेतकऱ्यांनी आमचे संपूर्ण कर्ज 
माफ व्हावे नाहीतर आमच्या कर्जावरील संपूर्ण 
व्याज माफ करून दहा वर्षासाठी मुद्दलावर 
व्याज न घेता समानता दहा वर्षासाठी करावे, 
अशा पद्धतीचे मागणी करण्यात आली होती.

या बैठकीनंतर नाशिक जिल्हाधिकारी 
कार्यालयामध्ये नाशिक जिल्ह्यातील 
लोकप्रतिनिधी समवेत व राज्य सहकारी बँकेचे 
प्रशासक विद्याधर अनास्कर, जिल्हाधिकारी 
जलाल शर्मा यांच्या समवेत जिल्हाधिकारी 
कार्यालयाच्या हॉलमध्ये बैठक करण्यात 
आली होती. यानंतर प्रहार संघटनेचे बच्चू कडू 
यांनी मशाल मोर्चा कृषिमंत्री माणिक कोकाटे 

यांच्या निवासस्थानी नेला होता. या मोर्चाला 
मोबाईलवरून माणिक कोकाटे यांनी मी १७ 
तारखेला मुंबई येथे शेतकरी संघटनेचे नाशिक 
जिल्ह्यातील पदाधिकाऱ्यांसमोर व आपल्या 
समवेत आणि मंत्रालय सर्व खात्यांच्या 
अधिकाऱ्यांसमोर बैठक घेणार असून, या 
बैठकीमध्ये सन्माननीय तोडगा काढण्यात 
येईल, असे सांगितले होते. त्यानुसार मुंबई 
येथे मंत्रालयात कृषिमंत्री कोकाटे यांनी बैठक 
आयोजित केली होती. या बैठकीमध्ये बच्चू 
कडू यांनी शेतकऱ्यांना संपूर्ण कर्जमाफीसह 
शेती ही रोजगार हमी योजनेअंतर्गत करून 

या शेतकऱ्यांना दिलासा देण्यात यावा तसेच 
इतर बाबतीतही शेतकऱ्यांना दिलासा देण्यात 
यावा व विधानसभेच्या निवडणुकीमध्ये आपण 
शतेकऱ्यांना शतेी कर्ज माफ करण्याच ेआश्वासन 
दिले होते त्यानुसार शेतकऱ्यांचे संपूर्ण कर्ज 
माफ करावे, अशी जोरदार मागणी कोकाटे 
यांच्याकडे केली. यावेळी शेतकऱ्यांसंदर्भात 
अनेक महत्त्वाच्या विषयावर सखोल चर्चा 
करण्यात आली. यावेळी माणिक कोकाटे यांनी 
शेतकऱ्यांची एक समिती नेमून या समितीस मी 
दिल्ली येथे सहकारमंत्री, कृषिमंत्री, पणनमंत्री 
यांच्या समवेत बैठक घेऊन शेतकऱ्यांच्या 

प्रश्नासंदर्भात चर्चा करण्यात येईल. त्यासाठी 
लवकरच एक समिती महाराष्ट्रात गठीत करून 
या समितीत अभ्यास करून शेतकऱ्यांच्या 
प्रश्नासंदर्भात सकारात्मक निर्णय घेण्यात 
येईल व शेतकऱ्यांच्या कर्जमाफीसाठी 
शेतकऱ्यांच्या इतर प्रश्नांसाठी शासन 
स्तरावर प्रयत्न करण्यात येतील. मुख्यमंत्री 
देवेंद्र फडणवीस उपमुख्यमंत्री अजित दादा 
पवार, दुसरे उपमुख्यमंत्री एकनाथ शिंदे, 
सहकार मंत्री बाळासाहेब पाटील यांच्यासह 
इतर मंत्र्यांसमोर सकारात्मक चर्चा करून 
निर्णय घेण्यात येईल. यावेळी महाराष्ट्र 
राज्यातील ९३८ आदिवासी सहकारी 
संस्थेच्या कर्जमाफीसाठी आदिवासी विकास 
मंत्र्यांसमवेत लवकरच चर्चा करण्यात येईल 
व व आदिवासी विकास मंत्री अशोक 
उईके यांच्याशी दूरध्वनी वरून संपर्क 
साधण्यात येऊन आदिवासी सोसायटीची 
महाराष्ट्रातील थकबाकीदार शेतकऱ्यांचे 
कर्ज माफीसाठी आपल्याला निर्णय घ्यावा 
लागेलं, असे सांगितले असता आदिवासी 
विकासमंत्र्यांनी लवकर या संदर्भात आपण 
बैठक घेऊन कर्जमाफीचा निर्णय घेऊ असे 
सांगितले. ना. झिरवळ यांनी उपस्थितांना या 
बैठकीत  सांगितले.

शेतकऱ्यांच्या हितासह ठेवीदारांना दिलासा दणे्याचा प्रयत्न : कृषिमंत्री

३,५२,५५७ लाख मे. टन. ऊस गाळप; ३,९३,५०० क्विंटल साखर निर्मिती

शेतकरी कर्जमाफी संदर्भात मंत्रिमंडळ बैठकीत चर्चा करून निर्णय घेण्याचे सतूोवाच

कादवाच्या गळीत हंगामाची सांगता 

देवळाली कॅम्प । मुंबई ते 
नाशिक दरम्यान हजारो प्रवासी 
दररोज प्रवास करतात. सध्या या 
प्रवाशांसाठी पंचवटी एक्स्प्रेस सारख्या 
काही निवडक गाड्यांचा पर्याय 
आहे; मात्र मुंबई लोकल थेट नाशिक 
पर्यंत पोहोचत नसल्याने प्रवाशांना 
अडचणींचा सामना करावा लागत 
होता. या मागे मुख्य अडथळा होता तो 
कसारा घाटाचा. आता ही अडचण दूर 
होण्याची शक्यता निर्माण झाली आहे.

मनमाड ते कसारा या नव्या रेल्वे 
मार्गाला अंतिम मंजुरी मिळाल्यामुळे 
मुंबई लोकल सेवा नाशिकपर्यंत 
विस्तारली जाऊ शकते. या मार्गावर 
दोन मोठे बोगदे असून, कमी चढ-
उताराचा फायदा रेल्वे वाहतुकीला 
गती देईल. नव्या मार्गा मुळे वेळेची 
व इंधनाची बचत होणार असून, मुंबई 
व नाशिक ही दोन महत्त्वाची शहरे 
लोकल सेवेने जोडली जाणार आहेत. 

या प्रकल्पासाठी माजी खासदार हेमंत 
गोडसे यांनी मोठा पाठपुरावा केला 
होता. त्यांनी तत्कालीन रेल्वे राज्यमंत्री 
रावसाहेब दानवे यांच्याकडे ही मागणी 
सातत्याने लावून धरली होती. 
याशिवाय, नव्या मार्गावर न्यू नाशिक 
रोड, न्यू पाडळी, वैतरणानगर आणि 
चिंचलखैरे ही चार नवीन स्थानके 
उभारली जाणार आहेत. 

विशेषतः 'न्यू नाशिक रोड' हे 
स्थानक नाशिक शहराला अधिक 
चांगले जोडणार आहे. नाशिक 
ते मुंबई दरम्यान प्रवासी आणि 
मालवाहतूक वाढत असल्याने हा 
नवीन रेल्वेमार्ग खूप महत्त्वाचा ठरणार 
आहे. बोगद्यांचा डायमीटर वाढवण्यात 
येणार असल्यामुळे रेल्वेचा वेगही 
वाढणार आहे. या निर्णया मुळे 
प्रवाशांना अधिक वेगवान, सुरक्षित 
आणि सोयीस्कर प्रवासाचा लाभ 
होणार आहे.

नाशिक । मराठी गाण्यांनी सध्या 
सोशल मीडियावर एक चांगला ट्रेंड सेट 
केलाय. सर्वत्र मराठी गाणी वाजताय 
आणि गाजताय सुद्धा. अशातच आणखी 
एका मराठी गाण्याने सोशल मीडियावर 
चांगलाच धुमाकूळ घातलाय. शशिकांत 
धोत्रे दिग्दर्शित सजना चित्रपटाचं धमाल 
गाणं "बुंगा फाईट" हे मराठी गाणंही आता 
रसिकांच्या पसंतीस उतरतंय. त्यामुळे 
सोशल मीडियावर सध्या याच गाण्याची 
चर्चा सुरु आहे. 

सजना चित्रपटातला "बुंगा फाईट" 
हे गाणं एक पॉप्युलर डान्स नंबर ठरत 
आहे ह्यात काही शंका नाही. प्रेक्षक 
आत्ताच ह्या गाण्यावर थिरकायला 
लागली आहेत. अनेक कार्यक्रमांमध्ये 
हे गाणं वाजतय, प्रेक्षक डान्स करताना 
दिसत आहेत. अशातच आता प्रेक्षकांना 
हे गाणं लाईव्ह सुद्धा ऐकायला मिळालं. 
सुप्रसिद्ध गायक आनंद शिंदे ह्यांनी हे 

गाणं गायलं आहे आणि नुकतच त्यांनी 
प्रेक्षकांचं लाईव्ह मनोरंजन केलं आणि 
त्यांना प्रचंड चांगला प्रतिसाद मिळाला. 
डॉ. बाबासाहेब आंबेडकर जयंती निमित्त 
आपल्या चाहत्यांसाठी त्यांनी वेग वेगळ्या 
ठिकाणी परफॉर्म केलं. हे गाणं नक्कीच 
प्रेक्षकांना वेड लावत आहे हे आनंद शिंदे 
ह्यांनी पटवून दिलय. इतकच नव्हे तर ह्या 
गाण्यानी २.५ मिलियन व्ह्यूजचा आकडा 
पार केलाय. 

गावरान भाषा आणि लोकसंगीताची 
छाप या गाण्यात पहायला मिळते.  
या गाण्याला ओंकारस्वरूप ह्यांनी संगीत 
दिलं आहे. तर सुहास मुंडे यांचे शब्द 
आहेत. 'चित्रपटाची निर्मिती स्वतः 
शशिकांत धोत्रे ह्यांनी केली आहे तर 
कथा, पटकथा, संवाद आणि दिग्दर्शन 
सुद्धा शशिकांत धोत्रे ह्यांनी केलं 
आहे. २३ मे २०२५ ला हा चित्रपट 
प्रदर्शित  होणार  आहे.

सजना चित्रपटाचं धमाल गाणं 
‘बुंगा फाईट’ सर्वत्र धुमाकूळ घालतंय

मुंबई लोकल नाशिकपर्यंत 
धावण्याच्या मार्गावर!

प्रवाशांसाठी दिलासादायक निर्णय
दिंडोरी । कादवा सहकारी साखर साखर 

कारखान्याने प्रतिकूल परिस्थिती असतानाही  
गळीत हंगामाची यशस्वी सांगता होत  3,52,557 
मे.टन उसाचे  गाळप करुन सरासरी 12.14% 
टक्के उतारा मिळवत 3,93,500 क्विंटल साखर 
निर्मिती केली आहे.

यंदा दुष्काळी स्थिती असल्याने उसाची 
उपलब्धता कमी असल्याने त्यातच ऊसतोड 
मजूर टंचाईने राज्यातील सर्वच कारखान्यांना 
अडचणींचा सामना करावा लागला आहे. 
कादवाने 130 दिवसात गळीत हंगाम पूर्ण केला 
असून, गळीत हंगाम सांगता चेअरमन श्रीराम 
शेटे यांचे हस्ते गव्हानीत नारळ टाकून झाली. 
यावेळी बोलताना श्रीराम शेटे यांनी हंगाम 
यशस्वी यशस्वी केल्याबद्दल ऊस उत्पादक, 

कामगार, ऊसतोड कामगार, ऊस वाहतूकदार, 
माल पुरवठादार यांचे आभार मानत पुढील 
वर्षी जास्तीत जास्त गाळप करण्याचा प्रयत्न 
राहणार असल्याचे सांगितले. इतर कारखान्यांनी 
गाळप क्षमता वाढवल्याने मोठया प्रमाणात 
ऊस पळवापळवी होत त्याचा फटका छोट्या 
कारखान्यांना बसत आहे. त्यामुळे कमी दिवसात 
जास्त गाळप करण्यासाठी कादवाची गाळप क्षमता 
वाढवावी लागेल, असे सांगितले. ऊस लागवड 
वाढविण्यासाठी दरवर्षी प्रमाणे उधारीने रासायनिक 
खाते इफको 10-26-26  वाटप करण्यात येइल 
तरी शेतकऱ्यांनी जास्तीत जास्त ऊस लागवड 
करावी व कादवाला ऊस पुरवठा करावा असे 
आवाहन श्रीराम शेटे यांनी केले.  यावेळी युनियन 
अध्यक्ष भगवान जाधव यांची भाषणे झाली. 

यावेळी सर्व मुकादम यांचा सत्कार करण्यात 
आला. प्रास्ताविक प्रभारी कार्यकारी संचालक 
विजय खालकर यांनी केले.  यावेळी व्हा.
चेअरमन शिवाजीराव बस्ते,सर्व संचालक मंडळ, 
सर्व विभागाचे खातेप्रमुख,कामगार उपस्थित होते. 
कारखान्यातर्फे सभासदांना सवलतीच्या दरात 
दिली जाणारी साखरेची अंतिम मुदत बुधवार  30 
एप्रिल असून, त्यानंतर कोणतीही मुदतवाढ दिली 
जाणार नाही तरी आपली सवलतीच्या दरातील 
साखर कारखाना कार्यस्थळावरुन घेवून जावी, 
असे आवाहन कादवा प्रशासनाने केले आहे. 
४० लाख लिटर इथेनॉल निर्मिती. कादवाचे  
इथेनॉल प्रकल्पातून 13 एप्रिल अखेर 39 लाख 
41 हजार 55 लिटर इथेनॉल निर्मिती झाली असून 
एप्रिल अखेर इथेनॉल प्रकल्प  सुरु असणार  आहे.

नाशिक । जागतिक आरोग्य 
सप्ताह साजरा करण्यासाठी आणि 
महिलांच्या आरोग्य जागरूकतेला 
प्रोत्साहन देण्यासाठी नाशिक 
येथील अशोका कॅन्सर सेंटर्स 
ऑफ अमेरिका (सीसीए) तर्फे 
'सायक्लेथॉन' चे आयोजन करण्यात 
आले होते.महिलांच्या आरोग्य आणि 
कल्याणाविषयी जागरूकता निर्माण 
करण्याच्या उद्देशाने हा उपक्रम 
आयोजित केला जातो.

या वर्षीच्या जागतिक आरोग्य 
सप्ताहाची संकल्पना, "निरोगी 

सुरुवात, आशादायक भविष्य- 
सक्रिय ती", अशी आहे. प्रत्येकाला, 
सर्वत्र दर्जेदार आरोग्यसेवा आणि 
माहिती मिळवण्याचा अधिकार 
आहे यावर ही संकल्पना भर देते. या 

जागतिक संदेशाशी सुसंगत, सीसीए 
नाशिक प्रतिबंधात्मक आरोग्य उपाय 
आणि सामुदायिक सहभागाद्वारे 
महिलांना सक्षम बनवण्याचे प्रयत्न 
करत आहे.सायक्लेथॉन हा त्या 

प्रयत्नांचाच एक भाग आहे. या 
मोहिमेचा एक भाग म्हणून लवकर 
निदान, वेळेवर तपासणी आणि 
सक्रिय आरोग्यसेवेचे महत्त्व याबद्दल 
सक्रियपणे जागरूकता निर्माण केली 
जात.े आंतरराष्ट्रीय महिला दिनानिमित्त 
महिलांसाठी मोफत कर्करोग तपासणी 
पॅकेज 'प्रोअ‍ॅक्टिव्ह ती' सारख्या 
उपक्रमांद्वारे सीसीए नाशिकने 
याबाबतीत महत्वाचे पाऊल उचलले 
आहे. या सायक्लेथॉनमध्ये १०० हून 
अधिक उत्साही सायकलस्वारांचा 
सहभाग होता. 

कर्क रोग जनजागतृीसाठी सायकल रॅली

अशी आहे नवीन 
कार्यकािरणी

अध्यक्ष- राज तलरेजा,  आय पी पी-
विक्रांत आव्हाड,सचिव- नितीन कोतकर, 
उपाध्यक्ष:  प्रदीप रणधीर, सह-सचिव: 
गिरीश विजन, कोषाध्यक्ष: नितीन जांगडा, 
सह.कोषाध्यक्ष: अमित वाघ, सल्लागार: 
राजेंद्र कोतकर, डी. जे.धामणे, कैलास 
कदम. कार्यकारणी सदस्यः श्रीरंग भदाणे, 
श्रीकांत पाटेकर, प्रशांत नहार, रवी सुर्यवंशी, 
जगदीश बंग,  यश शाह, संजय दुसे,  पवन 
राठी, योगेश नेरकर. आमंत्रित सदस्य:  
क्षितिज दंडगव्हाळ,  निलेश येवले, मनीष 
शाह, प्रियांका तलरेजा, भावेश सचदेव, 
बादल अग्रवाल.

नाशिक । उंटवाडी रोड येथील इंडियन 
इन्स्टिट्यूट ऑफ इंजिनिअर्स येथील अशोका 
व्हर्चू हॉल येथे प्रोफेशनल रिअल्टर्स असोसिएशन 
ऑफ नाशिक (प्राण) संस्थेच्या कार्यकारणी 
पदाधिकारी निवडीची प्रक्रिया झाली. यावेळी 
२०२५-२६ आर्थिक वर्षासाठी नूतन अध्यक्ष 
आणि कार्यकारिणीची स्थापना समारंभपूर्वक 
निवड करण्यात आली. यावेळी अध्यक्षपदी राज 
तलरेजा यांनी अध्यक्षपदाची सूत्रे स्वीकारली. 
तर सचिवपदी नितीन कोतकर यांनी जबाबदारी 
स्वीकारली.

या पदाधिकाऱ्यांंसह नूतन कार्यकारिणीने 
देखील आपल्या जबाबदार्‍या स्वीकारल्या. 
समारंभाची सुरुवात मावळते अध्यक्ष विक्रांत 
आव्हाड यांच्या सादरीकरणाने झाली. यावेळी 
त्यांनी आपल्या तीन वर्षांच्या (२०२२-२०२५) 
यशस्वी कार्यकाळातील ठळक घडामोडी 
व उपक्रमांचा आढावा मांडला. त्यांच्या 
नेतृत्वाखाली प्राणच्या सदस्यसंख्येत मोठे वाढ 
झाली ३० संस्थापक सदस्यांपासून सुरु होऊन 
२२० सदस्यांपर्यंत संघटन पोहोचले. या काळात 
प्राणने २४ नॉलेज फोरम्स सत्रांचे आयोजन, 
मासिक बिझनेस नेटवर्किंग मीट्स आणि अनेक 
साइट व्हिजिट्स यशस्वीरित्या आयोजित 
केल्या. तसेच ७/१२ रियल्टर्स डेनिमित्त विविध 
कार्यक्रम आयोजित केले. विक्रांत आव्हाड यांनी 
त्यांच्या संपूर्ण कार्यकारी टीमचे आभार मानले. 

संघभावनेमुळेच हे यश शक्य झाल्याचे नमूद केले. 
हे सादरीकरण सचिव नितीन कोतकर यांच्या 
सहकार्याने झाले.

यानंतर नवनियुक्त अध्यक्ष राज तलरेजा यांनी 
आपल्या भावी योजनांची आणि दृष्टिकोनाची 
माहिती दिली. प्राणला आणखी उंचीवर नेण्याच्या 
संकल्पाने ते पुढे वाटचाल करणार असल्याची 
ग्वाही दिली. त्यांनी आपल्या ऊर्जावान टीमसह 
नव्या पर्वाची सुरुवात करण्याचा निर्धार यावेळी 
व्यक्त केला. या कार्यक्रमास अनेक मान्यवर 
उपस्थित होते. यामध्ये प्रामुख्याने क्रेडाई नाशिक 
मेट्रोचे अध्यक्ष गौरवभाई ठाक्कर, सचिव तुषार 
संकलेचा ,राजन दर्यानी,सी.ए. प्रफुल बरडिया, 
प्रेम कारडा,समीर देसाई त्यांनी नव्याने निवड 
झालेल्या कार्यकारिणीस शुभेच्छा दिल्या व 
सर्वतोपरी सहकार्याचे आश्वासन दिले. समारंभात 

प्राणमधील महिला रिअल्टर्सचा विशेष सत्कार 
करण्यात आला. त्यांच्या रिअल इस्टेट क्षेत्रातील 
योगदानाबद्दल गौरव करण्यात आला. कार्यक्रमाचे 
सूत्रसंचालन चेतन देवरे व यश शाह यांनी केले. 
तर सचिव नितीन कोतकर यांनी आभार मानले. हा 
समारंभ प्राणच्या व्यावसायिक, ज्ञानाधिष्ठित आणि 
एकजुटीच्या वाटचालीतील एक महत्त्वाचा टप्पा 
ठरला.कार्यक्रमास प्राण सभासद मोठ्या संख्येने 
उपस्थित होते.

‘प्राण’च्या अध्यक्षपदी राज तलरेजा, सचिवपदी 
नितीन कोतकर यांनी स्वीकारला पदभार



सेपक टकरा 
जिल्हा निवड चाचणीचे  
२० एप्रिलला आयोजन 

नाशिक । सेपक टकरा असोसिएशन ऑफ 
नाशिकच्या वतीने रविवार दिनांक २० एप्रिल रोजी 
सब ज्युनियर ( १७ वर्षे आतील) गटाच्या  जिल्हा 
निवड चाचाचणीचे  आयोजन स्वर्गीय मीनाताई 

ठाकरे विभागीय क्रीडा संकुल येथे करण्यात आले 
आहे.  दिनांक २० एप्रिल रोजी सकाळी ९.३० 
वाजता निवड चाचणीला प्रारंभ होईल. या निवड 
चाचणीतून उत्कृष्ट खेळाडूंची जिल्हा संघामध्ये 
निवड करण्यात येणार आहे. हे निवड झालेले 
खेळाडू दिनांक २२ आणि २३ एप्रिल २०२५  
दरम्यान नागपूर येथे महाराष्ट्र राज्य सेपक टकरा 
असोसिएशनच्या वतीने आयोजित राज्य निवड 
चाचणीमध्ये सहभागी होतील. दिनांक ११ ते १५  
मे २०२५  दरम्यान पटना-बिहार येथे १७ वर्षे  वर्ष 
आतील (मुले-मुली) खेलो इंडिया युथ गेम्सचे 
आयोजन करण्यात येणार आहे. या जिल्हा निवड 
चाचणीमध्ये नाशिक जिल्ह्यातील जास्तीत जास्त 
खेळाडूंनी सहभागी व्हावे असे आवहान सेपक 
टकरा असोसिएशन ऑफ नाशिकचे मार्गदर्शक 
श्री अशोक दुधारे, अध्यक्ष चंद्रकांत बनकर, 
कार्याध्यक्ष आनंद खरे जिल्हा असोसिएशनचे 
सरचिटणीस दीपक निकम यांनी केले आहे. अधिक 
माहितीसाठी अमोल राठोड मो. ९३५६०९४९५३, 
आनंद चकोर मो. ९७६४१०६५६० प्रवीण घोगरे 
मो. ९६०४९४५८५८ अमोल आहेर, शैलेश रकीबे, 
भूषण सोनीस यांच्याशी संपर्क साधावा. 

आदिवासी विकास विभागांतर्गत 
कौशल्य विकास प्रशिक्षण

नाशिक । शबरी आदिवसी वित्त व 
विकास महामंडळामार्फत आदिवासी विकास 
विभागांतर्गत रोजगाराभिमुख कौशल्य विकास 
प्रशिक्षण राबविण्यात येत आहे. त्यानुसार इच्छुक 
प्रशिक्षणार्थींनी  शबरी महामंडळामार्फत एकलव्य 
कुशल  http//eklavyakushal.in या 
बेवपोर्टलवर ऑनलाइन अर्ज सादर करावेत, असे 
आवाहन सहाय्यक जिल्हाधिकारी तथा एकात्मिक 
आदिवासी विकास प्रकल्प नाशिकचे प्रकल्प 
अधिकारी अर्पित चौहान यांनी प्रसिद्धी पत्रकान्वये 
केले आहे. कौशल्य विकास प्रशिक्षणाच्या प्रत्यक्ष 
अंमलबजावणीसाठी 20 प्रशिक्षण संस्थांची निवड 
केली असून त्यांना कार्यारंभ आदेश देण्यात 
आलेले आहेत. या प्रशिक्षणाच्या माध्यमातून 
संपूर्ण राज्यात सद्यंस्थितीत 45 प्रशिक्षण केंद्रांवर 
निवासी/ अनिवासी स्वरूपाचे  विविध कौशल्य 
विकास प्रशिक्षण कार्यक्रम राबविले जात आहेत. 
या योजनेंतर्गत 18 ते 45 वर्षे वयोगटातील 
13 हजार 800 अनुसूचित जमातीच्या युवक- 
युवतींना विविध रोजगाराभिमुख कौशल्य 
प्रदान करून त्यांना रोजगाराच्या संधी उपलब्ध 
करून देण्यात येणार आहेत. याबाबत अधिक 
माहितीसाठी शबरी महामंडळामार्फत टोल फ्री 
क्रमांक 18002335860 हा उपलब्ध करून 
देण्यात आला आहे, असेही प्रसिद्धी पत्रकात 
नमूद करण्यात आले आहे.

‘अशी ही जमवा जमवी ’ची 
धडाकेबाज कमाई

नाशिक । मराठी चित्रपटसृष्टीतील 
बहुप्रतिक्षित कौटुंबिक विनोदी चित्रपट "अशी ही 

जमवा जमवी" ने प्रेक्षकांच्या मनावर अधिराज्य 
गाजवत, आपल्या प्रदर्शनाच्या पहिल्याच 
आठवड्यात चांगली कमाई केली आहे. प्रदर्शित 
झाल्यापासून केवळ सात दिवसांतच या चित्रपटाने 
कोटींची भरघोस कमाई केली आहे. शहरी 
भागांबरोबरच ग्रामीण भागातही प्रेक्षक मोठ्या 
संख्येने चित्रपटगृहात हा सिनेमा पहायला गर्दी करत 
आहेत. चित्रपटाची कथा, कलाकारांचा उत्कृष्ट 
अभिनय आणि दिग्दर्शकाची प्रभावी मांडणी यामुळे 
चित्रपटाला प्रेक्षकांचा आणि समीक्षकांचा भरभरून 
प्रतिसाद मिळत आहे. मराठी चित्रपटसृष्टीत नवा 
उत्साह निर्माण करत, या बहुप्रतीक्षित चित्रपटाने 
दणदणीत यश मिळवलं आहे. तरुण वर्गासोबतच 
सर्व वयोगटांमध्ये हा सिनेमा गाजतोय. दिग्गज 
अभिनेते अशोक सराफ आणि वंदना गुप्ते सोबत 
ओमकार कुलकर्णी, तनिष्का विशे, सुनील बर्वे, 
चैत्राली गुप्ते, मिलिंद फाटक, सुलेखा तळवलकर, 
पुष्कराज चिरपुटकर अशा लोकप्रिय कलाकारांची 
फौज या सिनेमात आहे. हा चित्रपट राजकमल 
एंटरटेनमेंटच्या बॅनरखाली प्रदर्शित झाला असून, 
व्ही. शांताराम यांचे नातू राहुल शांताराम यांचे हे 
पहिले निर्मिती आहे. राजकमल एंटरटेनमेंट प्रस्तुत, 
लोकेश गुप्ते दिग्दर्शित हा सिनेमा १० एप्रिल पासून 
चित्रपटगृहात धुमाकूळ घालत प्रेक्षकांचे मनोरंजन  
करत  आहे.

रविवार, दि. २० एप्रिल २०२५ ३

Ø महत्त्वाचे

नाशिक । विद्यार्थ्यांमध्ये वैज्ञानिक 
दृष्टिकोन रुजवण्यासाठी आणि त्यांना 
विश्वाच्या अद्भुततेची ओळख करून 
देण्यासाठी मविप्र माजी विद्यार्थी संघटनेने 
पोलाद स्टीलच्या मोबाईल प्लॅनेटेरियमच्या 
सहकार्याने ‘तारांगण : अंतराळाची सफर’ 
या नाविन्यपूर्ण उपक्रमाचा शुभारंभ केला 
आहे. या कार्यक्रमाचे औपचारिक उद्घाटन 
नाशिकमधील गंगापूर रोडवरील मविप्रच्या 
होरायझन ॲकॅडमी सीबीएसई येथे उत्साहात 
पार पडले.

कार्यक्रमाच्या अध्यक्षस्थानी मराठा 
विद्या प्रसारक समाजाचे सरचिटणीस 
ॲड. नितीन ठाकरे होते. या उपक्रमाच्या 
शुभारंभाच्या वेळी बोलताना ॲड. 
नितीन ठाकरे यांनी आजच्या वेगवान 
जगात विद्यार्थ्यांमध्ये वैज्ञानिक दृष्टिकोन 
वाढवण्याच्या महत्त्वावर जोर दिला. त्यांनी 

मविप्र माजी विद्यार्थी संघटना आणि पोलाद 
स्टील यांच्या प्रयत्नांची प्रशंसा केली, ज्यांनी 
मविप्रच्या विद्यार्थ्यांना ही अनोखी शैक्षणिक 
संधी उपलब्ध करून दिली. इतर मान्यवरांनीही 
या' कार्यक्रमाच्या क्षमतेवर विश्वास व्यक्त 
केला आणि हा उपक्रम भावी पिढीतील शास्त्रज्ञ 
आणि संशोधक घडवण्यासाठी महत्त्वाचा 
ठरेल, असे मत व्यक्त केले. मविप्र माजी 
विद्यार्थी संघटनेचा हा उपक्रम मविप्रच्या 
शाळांमधील विद्यार्थ्यांना अंतराळाबद्दल 
माहिती आणि त्यांच्यात वैज्ञानिक दृष्टिकोन 
विकसित करण्याचा एक प्रयत्न आहे. या 
अनोख्या आणि संवादपूर्ण अनुभवातून 
विद्यार्थ्यांच्या मनात विज्ञान आणि खगोलशास्त्र 
विषयी आवड निर्माण होईल, असा विश्वास 

संघटनेने व्यक्त केला आहे.
हा उपक्रम विद्यार्थ्यांना एक आकर्षक 

आणि प्रत्यक्ष अनुभव देण्याच्या उद्देशाने तयार 

करण्यात आला आहे. या कार्यक्रमाचे मुख्य 
आकर्षण म्हणजे फिरते तारांगण (इनफ्लॅटेबल 
डोम प्लॅनेटेरियम). एका सत्रात सुमारे ३० 

विद्यार्थी या तारांगणात विश्वाचा अनुभव 
घेऊ शकतील. प्रत्येकी ३० मिनिटांच्या 
सत्रात विद्यार्थ्यांना ग्रह, तारे, सौरमंडल 
आणि विशाल विश्वाची माहिती मनोरंजक 
पद्धतीने दिली जाईल. या उपक्रमामध्ये 
इस्रोच्या चांद्रयान मोहिमेसारख्या आधुनिक 
विषयांचाही समावेश असेल, ज्यामुळे 
विद्यार्थ्यांना अंतराळ विज्ञान आणि संबंधित 
क्षेत्रांबद्दल अधिक माहिती मिळेल आणि 
प्रेरणा मिळेल. याप्रसंगी इगतपुरी तालुका 
संचालक ॲड. संदीप गुळवे, नाशिक 
शहर संचालक ॲड. लक्ष्मण फकिरा 
लांडगे, शिक्षणाधिकारी डॉ. कैलास शिंदे, 
होरायझन ॲकॅडमी सीबीएसईच्या प्राचार्या 
ज्योती सामंता आदी उपस्थित होते.

विद्यार्थ्यांमध्ये रुजावा वैज्ञानिक दृष्टिकोन : ॲड. ठाकरे

भाजपा कामगार मोर्चाच्या हस्तक्षेपाला यश

नागरिक त्रस्त; जबाबदारांवर कारवाई होणार का?

नाशिकच्या मखु्य दकुानांमध्ये उत्पादन उपलब्ध, अधिक प्रभावी स्वयंपाक शक्य

‘तारांगण : अंतराळाची सफर ’ उपक्रमाची मविप्र होरायझन अकॅडमीमध्ये सरुुवात

पाणीटंचाईच्या झळा अन्‌ 
अपव्ययाचं दरु्दैवी चित्र

नाशिक । स्वयंपाक करताना 
‘कुकर’च्या नेमक्या किती शिट्या 
झाल्या हे आपल्याला अचुकपणे 
सांगणे जास्तच अवघड जाते. पण 
आता ‘शिट्यांची’ काळजी करण्याचे 
काहीच कारण नाही. एलजी अल्ट्रा 
कंपनीने नवीन कुकर बाजारात 
आणला असून त्यातून एकूण किती 
शिट्या झाल्या हे आपल्याला अगदी 
सहजपणे कळणार आहे. त्यामुळे 
अंदाजे होणारा स्वयंपाक आता 
यापुढे एकदम खात्रीशिर होण्यास 
मदत मिळणार असल्याची माहिती 
एलजी अल्ट्रा कंपनीचे विपणन व 
विक्री विभागाचे प्रमुख पार्थ सारथी 
व महाराष्ट्र-गुजरातचे व्यवसाय 
विकास व्यवस्थापक कमलेश 
बंडे यांनी पत्रकार परिषदेत दिली. 
हे उत्पादन नाशिकच्या मुख्य 
दुकानांमध्ये उपलब्ध असल्याचे 
त्यांनी सांगितले.

प्रिमियम किचन उपकरणांमध्ये 
समाविष्ट एलजी अल्ट्रा कंपनीने 
घरगुती वापरातील नवीन उत्पादने 
बाजारात आणली आहेत. यात 

ट्रायप्लाय क्रोनो व्हिसल काऊंटिंग 
प्रेशर कुकरचा समावेश आहे. तीन 
थरांचे स्टेनलेस स्टिल वापरलेला हा 
प्रेशर कुकर बनविण्यासाठी कंपनीने 
सात वर्षे मेहनत घेतली. पूर्ण चाचणी 
झाल्यानंतर हा कुकर बाजारात 
विक्रीसाठी आणला आहे. स्टेनलेस 
स्टिलपासून तयार केलेला हा कुकर 
दीड, दोन, तीन, साडेतीन, साडेचार 
व साडेपाच लिटर क्षमतेचा आहे. 
यात एकूण ९ शिट्या मोजण्याची 
सुविधा कंपनीने उपलब्ध करुन 
दिली आहे. कुकरचे झाकण हे 

बाहेरील बाजूने बंद होत असल्याने 
आतमधे दाळीचे भांडे किंवा तत्सम 
अन्न शिजविण्याची सुविधा उपलब्ध 
आहे. स्टेनलेस स्टिलपासून 
बनलेला हा कुकर एलजी कंपनीने 
स्वत: तयार केला आहे. ‘मेड इन 
इंडिया’ असलेल्या या कुकरचे 
पेटंट भारतात फक्त ‘एलजी अल्टा’ 
कंपनीकडेच असल्याची माहिती 
कमलेश बंडे यांनी दिली. यावेळी 
पुणे विभागाचे सेल्स मॅनेजर योगेश 
खरात, नाशिकचे मुख्य वितरक 
संजय धोका उपस्थित होते.

नाशिक । येथील धाडसी महिला 
नलिनी कड यांनी एव्हरेस्ट बेस कॅम्प 
सर केल्यानंतर काल ' काला पत्थर ' 
वर यशस्वी चढाई केली. थांगू घाटीतून 
अतिशय खडतर मार्गाने त्यांनी हे 
आव्हान पेलले. उणे १८ तापमानात 
येथे पोहोचल्यावर माउंट एव्हरेस्ट, 
चांगत्से व नुप्त्से व इतर शिखरांच्या 
झालेल्या अद्भुत दर्शनाने साऱ्या 
श्रमांचा विसर पडला. जीवनाचे सार्थक 
झाल्याची भावना त्यांनी व्यक्त केली. 
   नेपाळ व सिक्किम जवळच्या लाचेन 
येथून नलिनी कड यांनी मध्यरात्री थोडे 
दिसायला लागताच चालण्यास प्रारंभ 
केला. पुमोरी, गोरेक्षेप मार्गाने ही 
खडतर वाट त्यांनी जिद्दीने सहजपणे 
पार केली. आपला अनुभव प्रस्तुत 
प्रतिनिधीला सांगताना त्यांचा ऊर 
अभिमानाने भरून आला होता. त्या 
हर्षभरीत होऊन म्हणाल्या, ज्याक्षणी 
'काला पत्थर ' येथे पहिले पाऊल 
ठेवले तेव्हा आपल्या देशाचे, राज्याचे 
व सर्वात महत्त्वाचे म्हणजे माझ्या 
नाशिकचे नाव रोशन करण्याची संधी 
मिळाल्याचे मला समाधान झाले. 
    समुद्रसपाटीपासून १५५०० फूट 

म्हणजेच ५५५५ मीटर वरील 'काला 
पत्थर ' हे स्थान ट्रेकर्समध्ये अतिशय 
लोकप्रिय आहे. येथून सुर्योदय व 
सुर्यास्ताचे अत्यंत विलोभनीय दृश्य 
दिसते. वर्षभर बर्फाच्छादित असणाऱ्या 
या परिसरात मार्च ते जून कमी प्रमाणात 
बर्फ पडत असल्याने या कालावधीत 
धाडसी ट्रेकर्स येथे चढाई करतात. 

एक छोटा तलाव व लष्करी हेलिपॅड 
येथे आहे. दुपारच्या वेळात अत्यंत 
वेगाने वादळी वारे वाहतात. त्यामुळे 
लवकरच परतीची वाट धरली. योग 
साधना, नियमित व्यायाम, सायकलींग, 
थोरामोठ्यांचे आशीर्वाद आणि सर्वांच्या 
शुभेच्छा यामुळेच हे सर्व शक्य झाल्याचे 
त्यांनी विनम्रपणे सांगितले.

एलजी अल्ट्रा कंपनीच्या नव्या कुकरने 
जेवण बनेल अधिक रुचकर

नाशिकच्या नलिनी कड यांची 
'काला पत्थर'वर यशस्वी चढाई

सिडको । महाराष्ट्र राज्य परिवहन 
महामंडळाच्या नाशिक विभागातील बस 
सेवेमधील कर्मचारी राजेंद्र पाठक आणि वैभव 
कांबळे यांच्यावर करण्यात आलेली एकतर्फी 
निलंबनाची कारवाई अखेर रद्द करण्यात 
आली. ही कारवाई अन्यायकारक आणि 
सूडबुद्धीने करण्यात आल्याचा आरोप होत 
असल्याने, संबंधित प्रकरणाची गंभीर दखल 
घेत भारतीय जनता पार्टी कामगार मोर्चाच्या 
पदाधिकाऱ्यांनी तातडीने हस्तक्षेप केला.

या संपूर्ण आंदोलनामध्ये भारतीय जनता 
पार्टी नाशिक शहराचे अध्यक्ष प्रशांत जाधव 
यांच्या मार्गदर्शनाखाली भाजपा कामगार 
मोर्चाचे उत्तर महाराष्ट्र सरचिटणीस व्यंकटेशजी 
मोरे, जिल्हाध्यक्ष राहुल आरोटे, शहराध्यक्ष 
हेमंत नेहेते व इतर पदाधिकारी सक्रिय 
होते. त्यांच्या प्रयत्नामुळेच हा सकारात्मक 
निर्णय शक्य झाला. सदर प्रकरणी वाहतूक 

नियंत्रक श्री. सोनवणे यांच्याशी परिवहन 
महामंडळाच्या कार्यालयात शनिवारी बैठक 
घेण्यात आली. या बैठकीत भाजपा कामगार 
मोर्चाचे पदाधिकारी, सेवाशक्ती कामगार 
युनियनचे प्रतिनिधी आणि संबंधित अधिकारी 
उपस्थित होते. दोन्ही कर्मचाऱ्यांचे निलंबन 
अन्यायकारक असून ते तात्काळ मागे घ्यावे, 
अशी मागणी बैठकीत करण्यात आली. 
चर्चेअंती संबंधित अधिकाऱ्यांनी निलंबन 
रद्द करण्याचा निर्णय घेतला. तसेच भविष्यात 
अशा प्रकारच्या सूडबुद्धीने होणाऱ्या कारवाया 
रोखण्यासाठी खबरदारी घेतली जाईल, 
अशी लेखी शाश्वती देण्यात आली. वरील 
निर्णयानंतर सेवाशक्ती कामगार युनियनच्या 
सर्व पदाधिकाऱ्यांनी आणि कर्मचारीवर्गाने 
भाजपा कामगार मोर्चाचे आभार मानले. 
कार्यालय परिसरात ‘जय भाजपा कामगार 
मोर्चा’च्या घोषणांनी वातावरण दुमदुमून गेले.

सिडको । उन्हाळ्याच्या 
कडाक्यामुळे संपूर्ण नाशिककरांना 
पाण्याच्या टंचाईचा सामना 
करावा लागत असताना, सिडको 
परिसरातील बडदे नगर येथे मुख्य 
पाईपलाईन फुटल्यामुळे हजारो 
लिटर पाणी रस्त्यावर वाहून जात 
असल्याचं दुर्दैवी दृश्य शनिवारी 
सकाळपासून पाहायला मिळालं. 
दुसरीकडे, अनेक वसाहतींमध्ये 
नळाला पाणी येणं बंद झालं 
असून, येत असलेल्या पाण्याचा 
दाब अतिशय कमी आहे. यामुळे 
संतप्त नागरिकांनी विभागीय 
कार्यालयावर हंडा मोर्चा नेण्याचा 
इशारा दिला आहे.

बडदे नगर भागात फुटलेल्या 

मुख्य जलवाहिनीमुळे पाण्याचा 
मोठ्या प्रमाणावर अपव्यय 
होतो आहे. नागरिकांनी अनेकदा 
पालिका आणि जलपुरवठा 
विभागाकडे तक्रारी करूनही 
त्याकडे दुर्लक्ष करण्यात आल्याचा 
आरोप करत, प्रशासनाच्या 
कार्यक्षमतेवर प्रश्नचिन्ह 
उपस्थित केलं आहे. सिडकोसह 
आसपासच्या भागांमध्ये गेल्या 

काही आठवड्यांपासूनच 
पाणीपुरवठा अडचणीत आला 
आहे. काही भागांमध्ये दर दोन ते 
तीन दिवसांनी पाणी येतं, तर काही 
ठिकाणी तेही मिळत नाही. पाणी 
मिळालं तरी अत्यंत कमी दाबाने 
येत असल्यामुळे नागरिकांना 
भर उन्हाळ्यात नाहक त्रास 
सहन करावा लागत आहे. याच 
दरम्यान, जलपुरवठा विभागाकडून 

जाहीर करण्यात आलं की, 
पाण्याचा अपव्यय करणाऱ्यांवर 
दंडात्मक कारवाई केली जाईल. 
मात्र दुसरीकडे प्रशासनाच्याच 
हलगर्जीमुळे लाखो लिटर पाणी 
वाया जात असल्याचं प्रत्यक्ष चित्र 
नागरिक पाहत आहेत. त्यामुळे 
पाणी वाचवण्याची जबाबदारी 
केवळ नागरिकांवर टाकून प्रशासन 
स्वतःच्या जबाबदाऱ्यांपासून पळ 
काढतो आहे, अशी भावना व्यक्त 
होत आहे. 

पाणीपुरवठा यंत्रणेतील 
अकार्यक्षमता, देखभालीतील 
हलगर्जीपणा आणि वेळेवर दुरुस्ती 
न होणं यामुळेच अशी परिस्थिती 
निर्माण झाली आहे.

बस कर्मचाऱ्यांवरील 
निलंबन अखेर रद्द 

सिडको । कर्मचाऱ्यांचे निलंबन स्थगित झाल्यानंतर आनंद उत्सव साजरा 
करताना जिल्हाध्यक्ष राहुल आरोटे यांच्यासह  इतर  कर्मचारी

हा निर्णय कामगार हक्कांचे रक्षण करण्याच्या दिशेने  
एक महत्त्वाचा टप्पा मानला जात आहे. इतिहासात  

प्रथमच अशा प्रकारचे निलंबन रद्द करण्यात आले आहे. याचा 
आम्हाला आनंद आहे. भविष्यात अशा अन्यायकारक कारवाया 
होऊ नयेत यासाठी कामगार संघटनांकडून सजग पाऊले उचलली 
जातील. 

- राहुल आरोटे, जिल्हाध्यक्ष, 
भाजपा कामगार मोर्चा

या पाणी अपव्ययाला जबाबदार असलेले अधिकारी 
आणि कर्मचारी यांच्यावर महापालिका आयुक्त कारवाई  

करावी. प्रशासनाने याची तत्काळ दखल घेऊन तातडीने दोषींवर 
कारवाई करावी आणि जलवाहिनीच्या देखभाल व्यवस्थेत सुधारणा 
करावी. अन्यथा नागरिकांचं रोष मोठ्या आंदोलनात रूपांतरित 
होणार, हे निश्चित.� - अंकुश वराडे, सामाजिक  कार्यकर्ते







मस्तानी अम्मा परुुष 
उर्स उत्सव समितीच्या 
अध्यक्षपदी अय्याज शेख

नांदगाव । येथील मस्तानी अम्मा उर्स 
समितीच्या अध्यक्षपदी आयाज शेख यांची 

आमदार सुहास कांदे यांच्या मार्गदर्शनाखाली 
एकमताने निवड करण्यात आली. यावेळी आ. 
कांदे यांनी अय्याज शेख यांना शाल व  पुष्पहार 
देऊन सत्कार केला व पुढील वाटचालीस 
शुभेच्छा दिल्या. याप्रसंगी उत्सव समितीचे सर्व 
पदाधिकारी, शिवसेना पदाधिकारी उपस्थित 
होते. तसेच उर्स समितीचे माजी अध्यक्ष सागर 
हिरे, शकील शेख, जगताप सर, प्रमोद भाबड, 
संजय सानप, मुस्ताक शेख, भाऊराव बागुल, 
महेंद्र गायकवाड, रिपब्लिक पार्टी ऑफ इंडियाचे 
देविदास मोरे आदी  उपस्थित  होते.

माधरुी पाटील 
यांना परुस्कार घोषित

बेलगाव कुऱ्हे । प्रहार सैनिक कल्याण 
संघाचा इगतपुरी रत्न गौरव 
पुरस्कार मोडाळे येथील 
जिल्हा परिषद आदर्श 
शाळेच्या आदर्श शिक्षिका 
माधुरी केवळराव पाटील 
शेवाळे यांना पुरस्कार 
घोषित झाला आहे. प्रहार 

सैनिक कल्याण संघाचे जिल्हाध्यक्ष तथा माजी 
सैनिक विजय कातोरे यांनी पुरस्काराची नुकतीच 
घोषणा केली. इगतपुरीरत्न गौरव पुरस्कार सन्मान 
सोहळा २७ एप्रिल रोजी घोटी आडवन रोडवरील 
मातोश्री लाँन्स येथे सायंकाळी ६ वाजता आयोजित 
करण्यात करण्यात आला आहे.

रद्दी विक्रीसाठी निविदा 
सादर करण्यास मदुतवाढ

नाशिक । सहसंचालक, व्यवसाय शिक्षण 
व प्रशिक्षण प्रादेशिक कार्यालय, नाशिक या 
कार्यालयातील कालबाह्य कागदपत्रे व रद्दी विक्री 
करण्यासाठी १५ एप्रिल २०२५ पर्यंत निविदा 
मागविण्यात आल्या होत्या.  परंतु विहित 
मुदतीत निविदा प्राप्त न झाल्यामुळे सात दिवसांची 
मुदतवाढ देण्यात येवून इच्छुकांनी आपल्या निविदा 
बंद पाकिटात प्रति किलोप्रमाणेचे दर दिनांक २२ 
एप्रिल, २०२५ रोजी सकाळी ११ वाजेपर्यंत 
प्रादेशिक कार्यालय, रामकृष्ण परमहंस मार्ग, टपाल 
पेटी  क्रमांक ४५६, नाशिक-२ कार्यालयात सादर 
कराव्यात, असे आवाहन सहसंचालक अनिल 
गावित यांनी केले आहे. सदर विक्री करावयाची 
रद्दी  सुटीचे दिवस वगळून २१ एप्रिल २०२५ 
पर्यंत कार्यालयीन वेळेत बघता येईल. वेळेनंतर 
प्राप्त निविदांचा विचार करण्यात येणार नाही. 
विहित मुदतीत प्राप्त झालेल्या निविदा २२ एप्रिल 
२०२५ रोजी दुपारी २ वाजता उघडण्यात येतील. 
याबाबत अधिक माहितीसाठी कार्यालयात संपर्क 
साधावा, असेही  सहसंचालक श्री. गावित यांनी 
कळविले आहे.

न्यू मराठा हायस्कू लमध्ये 
डॉ. आंबेडकर जयंती उत्साहात

नाशिक । मराठा विद्या प्रसारक समाज 
संस्थेचे न्यू मराठा हायस्कूल नाशिक मध्ये डॉ. 

बाबासाहेब आंबेडकर जयंती उत्साहात साजरी 
करण्यात आली. कार्यक्रमाच्याअध्यक्षस्थानी 
विद्यालयाचे मुख्याध्यापक ज्ञानेश्वर शिंदे हे 
होते.व्यासपीठावर जेष्ठ शिक्षक उपस्थित होते. 
उपस्थित मान्यवरांच्या शुभहस्ते प्रतिमा पुजन करुन 
कार्यक्रमास सरुुवात करण्यात आली.विद्यालयाच्या 
जेष्ठ शिक्षिका मोनिका वडजे यांनी आपल्या 
मनोगतातुन डॉ. बाबासाहेब आंबेडकर यांचा 
जीवन परिचय सांगितला. अध्यक्षीय मनोगतातुन 
ज्ञानेश्वर शिंदे यांनी डॉ. बाबासाहेबआंबेडकर हे 
भारतीय न्यायशास्त्रज्ञ, अर्थशास्त्रज्ञ, राजकारणी, 
तत्त्वज्ञ आणि समाजसुधारक होते. त्यांनी दलित  
बौद्ध चळवळीला प्रेरणा दिली आणि अस्पृश्य 
(दलित) लोकांविरुद्ध होणारा सामाजिक  
भेदभाव नष्ट करण्यासाठी चळवळ उभारली,  
तसेच महिलांच्या आणि कामगारांच्या हक्कांचे 
समर्थन केले. ते ब्रिटिश भारताचे मजूरमंत्री,  
स्वतंत्र भारताचे पहिले कायदेमंत्री, भारतीय 
संविधानाचे शिल्पकार, भारतीय बौद्ध धर्माचे 
पुनरुज्जीवक होते. देशाच्या विविध क्षेत्रांत 
दिलेल्या योगदानामुळे त्यांना 'आधुनिक भारताचे 
शिल्पकार' किंवा 'आधुनिक भारताचे निर्माते' 
असेही म्हणतात हे सांगितले.     सूत्रसंचालन 
व आभार मोनिका वडजे यांनी मानले.फलक 
लेखन रुपाली शेडगे यांनी केले.कार्यक्रम यशस्वी 
होण्यासाठी सर्व शिक्षक, शिक्षकेतर कर्मचारी यांचे 
सहकार्य लाभले.

रविवार, दि. २० एप्रिल २०२५ ६

Ø महत्त्वाचे

येवल्यात होरायझन अकॅडमीमध्ये मविप्र सेवकांची तालुकास्तरीय सहविचार सभा

शिक्षकांनी जबाबदारी प्रामाणिकपणे 
पूर्ण करावी : नंदकुमार बनकर

आरटीओ कॉर्नर येथेही महामानवाला अभिवादन
म्हसरूळ, दिंडोरीरोडवरील आरटीओ कॉर्नर येथे रवी गायकवाड, स्नेहनगर भागात 

प्रवीण जाधव यांच्या मार्गदर्शनाखाली डॉ. बाबासाहेब आंबेडकर जयंती साजरी करण्यात 
आली. डॉ आंबेडकर नगरातील रहीवासी मंडळाकडून जयंती निमित्त येथील डॉ. बाबासाहेब 
आंबेडकर यांच्या पुतळयास पुष्पहार अर्पण करून पारंपरिक पद्धतीने जयंती साजरी करण्यात 
आली.याशिवाय म्हसरूळगांव ते आरटीओ कॉर्नरपर्यंत ठिकठिकाणी विविध सामाजिक संस्था 
व मंडळाच्यावतीने डॉ बाबासाहेब आंबेडकर जयंती मोठ्या उत्साहात साजरी करण्यात 
आली. यावेळी आयोजित सर्व कार्यक्रम व मिरवणुकीत मोठ्या संख्येने भीमसैनिक व 
विविध मान्यवर आणि म्हसरूळ ग्रामस्थ सहभागी झाले होते. म्हसरूळ पोलीस ठाण्याकडून 
चोखपणे बंदोबस्त ठेवण्यात आला होता.

नाशिक । विजन हॉस्पिटलच्या 
चॅरिटी फाउंडेशन “VUHF” तर्फे “योग 
विद्या गुरुकुल” कॅम्पसमध्ये, तळवाडे, 
त्र्यंबक नाशिक येथे CPR/COLS 
कार्यशाळा घेण्यात आली. ६० पेक्षा 
अधिक विद्यार्थ्यांना कार्डिएक अरेस्ट 
रेसुसिटेशनचे प्रशिक्षण देण्यात आले. 
यापूर्वीही योग विद्या गुरुकुलच्या इतर 
शाखांमध्ये अनेक कार्यशाळा घेतल्या 
आहेत.

या कार्यशाळेतील विशेष 
आकर्षण म्हणजे कॅम्पस मध्ये 
AED (Automated External 
Defibrillator) चे इंस्टॉलेशन. अनेक 

विदेशी सहभागी आणि ज्येष्ठ नागरिक 
नियमितपणे येथे येत असल्यामुळे, 
त्यांच्यासाठी ही सुविधा अधिक सुरक्षितता 
निर्माण करेल. ही AED मशीन विजन 
हॉस्पिटल अँड रिसर्च सेंटरच्या चॅरिटी 
संस्था “Vijan’s Uniq Healthcare 
Foundation” तर्फे बसवलेली तिसरी 
AED आहे. आमचे उद्दिष्ट नाशिकमध्ये 
४० पेक्षा अधिक AED उपलब्ध करून देणे 
आहे. ही कार्यशाळा डॉ. सृष्टी विक्रांत विजन 
आणि डॉ. विनोद विजन व त्यांचे हॉस्पिटल 
कर्मचारी यांनी एकत्रितपणे घेतली. आमचे 
अंतिम उद्दिष्ट “नाशिकला हृदय सुरक्षित 
आणि हृदय दृढ बनवणे” हे आहे.

सिन्नर । सामाजिक बांधिलकी, 
संवेदनशील नेतृत्व आणि नव्या पिढीच्या 
उमेदीचं प्रतीक ठरणाऱ्या सीमंतिनी 
कोकाटे यांच्या वाढदिवसाचे औचित्य 
साधून सिन्नरमध्ये अनेक विधायक उपक्रम 
राबविण्यात आले. कृषिमंत्री माणिकराव 
कोकाटे यांच्या कन्या असलेल्या सीमंतिनी 
कोकाटे यांनी या दिवशी फक्त कार्यक्रमांचं 
आयोजन केलं नाही, तर स्वतः रक्तदान 
करून जनतेला कृतीतून संदेश दिला.

सिन्नर बसस्थानकाजवळील संपर्क 
कार्यालयाजवळ ‘राजस्व अभियान’  
राबवण्यात आले, ज्यामध्ये नागरिकांना 
महसूल विभागाच्या योजनांची माहिती, 
मार्गदर्शन आणि सेवा देण्यात आली. 
त्याचबरोबर रक्तदान शिबीर उत्साहात पार 
पडले, ज्यात अनेक कार्यकर्त्यांनी सहभाग 
घेतला. सीमंतिनी कोकाटे यांनी स्वतः 
रक्तदान करून या उपक्रमात प्रत्यक्ष सहभाग 
घेतल्याने उपस्थितांत प्रेरणेची लहर उमटली.

या दिवसाचं आणखी एक वैशिष्ट्य 
म्हणजे सिन्नर तालुक्यातील विविध 
प्राथमिक आरोग्य केंद्रांवर एकाच दिवशी 

आरोग्य तपासणी शिबिरांचं आयोजन करण्यात 
आलं. देवपूर, सोमठाणे, नायगाव, पांढुर्ली, 
ठाणगाव, वावी, दापूर आणि सिन्नर ग्रामीण 
उपजिल्हा रुग्णालय याठिकाणी शिबिरं झाली.

ग्रामीण भागात एकूण ११५१ रुग्णांनी सेवा 
घेतली. दुग्ध व्यवसायातील शेतकऱ्यांसाठी 
विशेष सवलतीत मिल्किंग मशीन केवळ 

१९,००० रुपयांत देण्यात येत आहे (मूळ किंमत 
२७,००० रुपये). या आधुनिक मशीनमध्ये 750 
LPM पंप, 1 HP मॅरेथॉन मोटर, 25 लिटर 

SS बकेट, डबल पॉवर सिंगल बकेट सिस्टम 
आणि इतर तांत्रिक सुविधांचा समावेश आहे. 
अनेक शेतकऱ्यांनी याचा लाभ घेत 
तत्काळ बुकिंग केलं. सदर बुकिंग ५ मे 
पर्यंत सुरू राहणार आहे. १६ एप्रिल रोजी 
ज्वालामाता मंगल कार्यालय, सिन्नर येथे 
शुभेच्छा सोहळा उत्साहात पार पडला. 

सकाळी ११ ते संध्याकाळी ५ या वेळेत 
हजारो नागरिक, कार्यकर्ते, पदाधिकारी 
यांनी उपस्थित राहून शुभेच्छांचा वर्षाव 
केला. यावेळी सीमंतिनी कोकाटे यांनी 
एक अभिनव उपक्रम राबवला. शुभेच्छा 
देणाऱ्या प्रत्येकाने स्पर्धा परीक्षेचा अभ्यास 
करणाऱ्या विद्यार्थ्यांसाठी अभ्यासिकेसाठी 
पुस्तके भेट स्वरूपात द्यावीत, असे 
आवाहन त्यांनी केलं. या सामाजिक 
आवाहनाला सकारात्मक प्रतिसाद मिळाला 
आणि शैक्षणिक साहित्याच्या माध्यमातून 
विद्यार्थ्यांना प्रत्यक्ष मदत मिळाली. या 
सर्व उपक्रमांमधून सीमंतिनी कोकाटे यांची 
सामाजिक बांधिलकी, नेतृत्वगुण आणि 
जनतेशी असलेली जवळीक अधोरेखित 
झाली. त्यांनी दाखवलेली कृती आणि 
विचार यामुळे माणिकराव कोकाटे यांच्या 
सार्वजनिक कार्यपद्धतीचा वारसा पुढे नेत, 
एक संवेदनशील व जागरूक नेतृत्व उदयास 
येत आहे, अशी सर्वत्र चर्चा रंगली आहे.

सीमंतिनी कोकाटेंच्या वाढदिवसानिमित्त सिन्नरमध्ये विविध उपक्रम
रक्तदान, आरोग्य तपासणी, शेतकऱ्यांसाठी सवलती, विद्यार्थ्यांसाठी पुस्तके

‘योग विद्या गुरुकुल’ कॅम्पसमध्ये 
विजन हॉस्पिटलतर्फे  सीपीआर कार्यशाळा 

नाशिक । पुणे येथे दिनांक १५ 
आणि १६ एप्रिल दरम्यान महाराष्ट्र 
राज्य लॅक्रॉस अजिंक्यपद स्पर्धेचे 
आयोजन करण्यात आले होते. या 
स्पर्धेत वरिष्ठ आणि कनिष्ठ अशा 
दोन गटांचा समावेश होता. या 
स्पर्धेत ज्युनियर गटामध्ये नाशिक 
जिल्ह्याच्या मुलांच्या आणि मुलींच्या 
संघांनी उत्कृष्ट खेळाचे प्रदर्शन करून 
विजेतेपद मिळविले. 

वरिष्ठ गटात मात्र नाशिकच्या 
संघाला उपांत्य फेरीत पराभवाचा 
सामना करावा लागला. नाशिकच्या 
मुलांच्या संघाकडून अथर्व गोडसे, 
शशांक सुनार, हर्ष चौधरी, साई 
साळुंखे, प्रथमेश जोशी आणि 
योगेश गायकवाड या खेळाडूंनी 
एकमेकांमध्ये चांगला समन्वय 
साधून अंतिम लढतीत बुलढाणा 
संघाला ४-१ असे पराभूत करून 

विजेतेपद आपल्या नांवे केले. 
मुलींच्या ज्युनियर गटामध्येही 
नाशिकच्या खेळाडूंनी अशीच 
लय कायम राखत चांगला खेळ 
करत यजमान पुणे संघावर विजय 
मिळवून विजेतेपद मिळविले. 
विजेत्या संघातील खेळाडूंना 
महाराष्ट्र संघटनेचे अध्यक्ष डॉ. 

सुमित्रा ठाकूर, सचिव डॉ. मोहम्मद 
बाबर, प्रशांत नाईक, विशाल पवार 
यांच्या हस्ते विजयी चषक प्रदान 
करून सन्मानित करण्यात आले.  
खेळाडूंना शशिक भूषण सिंग, 
अविनाश वाघ, शैलेश रकिबे, 
सतीश बोरा यांचे मार्गदर्शन लाभले. 
खेळाडूंच्या या यशाबद्दल आ. राहुल 

ढिकले, लॅक्रोस असोसिएशन ऑफ 
नाशिकचे अध्यक्ष शिवछत्रपती 
पुरस्कार प्राप्त आनंद खरे, 
अखिल भारतीय मराठा महासंघ  
जिल्हाध्यक्ष चंद्रकांत बनकर  
लॅक्रोस असोसिएशन ऑफ  
नाशिकचे सरचिटणीस दीपक 
निकम, अशोक कदम, दीपक 
पाटील यांनी अभिनंदन केले आणि 
या खेळामध्ये असेच यश प्राप्त करावे 
अशा शुभेच्छा दिल्या. 

राज्य स्पर्धेचा निकाल : १७ 
वर्षे मुले- १) नाशिक २) बुलढाणा 
३) धुळे, १७ वर्षे मुले- १) परभणी 
२) बुलढाणा ३) नंदुरबार, वरिष्ठ 
गट मुले- १) परभणी २) बुलढाणा 
३) कोल्हापूर, १७ वर्षे मुली- १) 
नाशिक २) पुणे, १७ वर्षे मुले- १) 
बीड २) नंदुरबार, वरिष्ठ गट मुली- 
१) अमरावती, २) नागपूर.

म्हसरूळ येथे डॉ. आंबेडकर जयंती विविध कार्यक्रमांनी उत्साहात
नाशिक । म्हसरूळ येथील राजवाडा व 

परिसरात महामानव डॉ.बाबासाहेब आंबेडकर 
जयंती मोठ्या उत्साहात साजरी करण्यात आली.
या निमित्ताने विविध कार्यक्रमांचे आयोजन 
करण्यात आले होते.भव्य मिरवणूकांनी सर्वांचे 
लक्ष वेधून घेतले.यावेळी निळ्या पताका, 
वेशभूषा, फेटाटोप्यांनी म्हसरूळ दिंडोरीरोडचा 
सर्व परिसर निळाईने रंगला होता. 

याप्रसंगी व्यासपीठावर प्रमुख पाहुणे 
म्हणून रिपाइंचे प्रदेश अध्यक्ष प्रकाश लोंढे, 
जिल्हाध्यक्ष शशी उन्हवणे, माजी महापौर सौ. 
रंजना भानसी, माजी नगरसेवक अरूण पवार, 
वसंतराव मोराडे, माजी स्थायी समिती सभापती 
गणेश गिते आदी उपस्थित होते. यावेळी प्रकाश 
उखाडे, भाऊसाहेब नेहरे, विष्णूपंत सातकर, 
अशोक मोराडे, गंगाधर महाले, प्रशांत मोराडे, 
राजू थोरात, योगेश मोराडे, गंगाधर मोराडे, 
अनिल मोराडे, रविकिरण पगारे यांच्यासह 
मान्यवरांच्या हस्ते डॉ.बाबासाहेब आंबेडकर 
यांच्या पुतळयास पुष्पहार अर्पण करून 

अभिवादन करण्यात आले. जयंती उत्सवा 
निमित्त शालेय व महाविद्यालयीन विद्यार्थ्यांसाठी 
चित्रकला व रांगोळी स्पर्धेचे आयोजन करण्यात 

आले होते. त्याचबरोबर डॉ. बाबासाहेब यांच्या 
जीवनावर आधारित सांस्कृतिक कार्यक्रम संपन्न 
झाला. विजेत्या स्पर्धकांना मान्यवरांच्या हस्ते 

स्मृतीचिन्ह व प्रमाणपत्र, पुष्पगुच्छ देण्यात 
आली. सायंकाळी म्हसरूळ गांव व परिसरात 
विविधरंगी पुष्प आणि विद्युत रोषणाईतील 
डॉ. बाबासाहेब आंबेडकर आकर्षक रथाची 
भव्य मिरवणूक काढण्यात आली.या मिरवणूक 
मार्गावर ठिकठिकाणी झालेली फटाक्यांची 
आतिषबाजी लक्षवेधी ठरली. डॉ. बाबासाहेब 
आंबेडकर जयंती निमित्त आयोजित कार्यक्रम 

आणि मिरवणूक यशस्वीतेसाठी म्हसरूळगांव, 
राजवाडा डॉ. बाबासाहेब आंबेडकर जयंती 
उत्सव समिती अंतर्गत जय बलभीम मित्र 
मंडळाचे नितिन पगारे आणि प्रवीण पगारे 
यांच्या मार्गदर्शनाखाली जय बलभीम मित्र 
मंडळाचे अध्यक्ष वरद पगारे, कार्याध्यक्ष तेजस 
गांगुर्डे, खजिनदार प्रज्वल पगारे, वरूण पगारे, 
गणेश पगारे आदींनी विशेष परिश्रम घेतले.

म्हसरूळ गावातील राजवाडा-जय बलभीम मित्र मडंळातर्फे आयोजित डॉ.बाबासाहेब 
आंबेडकर जयंती सोहळ्यात जयंती उत्सव समितीकडून रविकिरण पगारे, नितीन पगारे 
यांच्या हस्ते म्हसरूळ ग्रामस्थांना स्मृतीचिन्ह देऊन गौरवण्यात आले.याप्रसंगी माजी 
नगरसेवक वसंतराव मोराडे, अशोक मोराडे, प्रकाश उखाडे, विष्णूपंत सातकर, योगेश 
मोराडे, राजू थोरात,गंगाधर मोराडे,प्रशांत मोराडे, गंगाधर महाले, सुनील मोराडे आदी.

राज्य लॅक्रॉस अजिंक्यपद स्पर्धेत नाशिकच्या 
खेळाडंूची दोन गटात सुवर्णपदकांची कमाई

येवला । शिक्षकांनी स्वतः परिपूर्ण राहून 
विद्यार्थ्यांना ज्ञानार्जन करावे. दर्जेदार शिक्षण 
दिले तर विद्यार्थी घडतील. गुणवत्ता असेल तर 
विद्यार्थी स्पर्धेत टिकतील. त्यामुळे शिक्षकांनी 
स्वीकारलेली जबाबदारी प्रामाणिकपणे पूर्ण 
करावी, असे प्रतिपादन मविप्रचे येवला तालुका 
संचालक नंदकुमार बनकर यांनी केले. 

येवला येथे होरायझन अकॅडमीमध्ये 
मविप्र सेवकांच्या तालुकास्तरीय सहविचार 
सभेप्रसंगी ते बोलत होते. यावेळी ते म्हणाले, 
की विद्यार्थी हे आपले दैवत मानून तसेच 
आपली मुले आहेत, असे समजून शिक्षकांनी 
ज्ञानार्जन करावे. उत्तम शिक्षण दिले तर विद्यार्थी 
संख्या आपोआप वाढेल. शाळेचे स्टेअरिंग 
हे शिक्षकांच्या हाती असते. शालेय शिस्त व 

गुणवत्तेत तडजोड न करता शाळेचा व संस्थेचा 
नावलौकिक वाढवावा. कला, क्रीडा व विविध 
स्पर्धा परीक्षांना जास्तीत जास्त विद्यार्थी 

बसवून गुणवत्ता यादीत मुले कसे येतील, 
यासाठी मेहनत घ्यावी. शिस्त, गुणवत्ता व 
पारदर्शकता या त्रिसूत्रीप्रमाणे कामकाज करावे, 

असेही बनकर यांनी आवर्जून सांगितले. प्राचार्य 
आर. एस. पाखले, आर. सी. महाले, डी. 
जी. पानसरे, एम. ए. भगत यांनी शैक्षणिक 

गुणवत्ता वाढीसाठी विविध मुद्यांवर शिक्षकांना 
मार्गदर्शन केले. 

यावेळी येवला तालुक्यातील मविप्रच्या 
पाटोदा, जळगाव नेऊर, मुखेड, देशमाने, 
गवंडगाव, अंगणगाव, निमगाव मढ, कुसमाडी, 
पिंपळगाव जलाल, आडगाव रेपाळ आदी सर्व 
शाखामंधील मखु्याध्यापक, शिक्षक, शिक्षिका, 
शिक्षकेतर कर्मचारी सेवक उपस्थित होते. 
याप्रसंगी प्राचार्य आर. एस. पाखले, एम. ए. 
भगत, डी. जी. पानसरे, आर. सी. महाले, 
राजुळे, गायकवाड, शिंदे, ठाकरे, ढगे, 
सोनवणे, साबळे, खैरनार आदी शाखाप्रमुख 
उपस्थित होते. मुख्याध्यापिका सुनीता हिंगडे 
यांनी स्वागत केले. आर. एस. पाखले यांनी 
प्रास्ताविक केले. साबळे यांनी आभार मानले.






